
hoe," kata Houw-jan Tjiak jang sasoedanja berpikir sakoetika lama: maka akoe rasa baek kıta pergi ka sana, boeat samantara waktoe dengerdenger kabar bagimana kadjadiannja perkara di kota Radja."

Doea Siauwtjiang itoe manggoetken kapala, satoe tanda menoeroet sadja.

Sigra djoega marika itoe kasi lari koedanja menoedjoe ka Potenghoe. Kira-kira berdjalan satenga harian poenja lama, katiga orang itoe rasaken peroetnja soeda lapar, maka Houw-jan Giok lantas tjari satoe waroeng dan di dalem desa ia katemoeken satoe roema makan jang baek djoega.

Sigra djoega ia balik kombali aken membri taoe pada ajahnja, bahoewa dalem itoe desa jang
kaliatan ada roema makan. Maka Houw-jan Tjiak bertiga lantas menoedjoe ka itoe tempat, satelah sampe marika laloe toeroen dari koeda dan minta disadiaken makanan dengen arak.

Satoe djongos laloe lajanin sabagimana pantes.

Bebrapa roepa makanan lantas tersadia di atas medja, dimana marika jang memang soeda lapar, lantas sadja makan dengen enak.

Tida lama kamoedian, sasoeda ampir abisan santap, Houw-jan Tjiak djadi sedikit kaget, kernä menginget jang dalem sakoenja tida ada oewang.


Sambil berpaling pada Tjhie Seng, ajah ini berkata:


Pembalesan Kawanan Liangsan,

